Nafarroako Parlamentuko Mahaiak, 2017ko maiatzaren 29an eginiko bilkuran, Eledunen Batzarrari entzun ondoren, erabaki hau hartu zuen, besteak beste:

Legebiltzarreko Mahaiak, 2017ko maiatzaren 15ean eginiko bilkuran, Eledunen Batzarrari entzun ondoren, erabaki zuen epe bat ematea talde parlamentario eta foru parlamentarien elkarte bakoitzak Nafarroako Ekialdeko Pirinioetako Ibarren egoera sozioekonomikoa aztertzeko lantalderako bere ordezkaria izenda zezan, betiere Landa Garapeneko, Ingurumeneko eta Toki Administrazioko Batzordeko kideen artetik, bai eta, ordezkariak izendatu ondoren, lantaldea eratzeko eta lanean hasteko eguna eta hark txostena egiteko epea zehaztea ere.

Talde parlamentario eta foru parlamentarien elkarteek aipatu lantalderako ordezkariak izendatu dituzte, eta eskatu dute Landa Garapeneko, Ingurumeneko eta Toki Administrazioko Batzordeko kide izatearen beharra ken dadila.

Nafarroako Parlamentuko Erregelamenduaren 37. artikuluarekin bat, honako hau ERABAKI DA:

1. Mahaiaren 2017ko maiatzaren 15eko erabakian jasotako muga kentzea, zeinean ezartzen baita Nafarroako Ekialdeko Pirinioetako Ibarren egoera sozioekonomikoa aztertzeko lantalderako talde parlamentario eta foru parlamentarien elkarte bakoitzak izendatu behar duen ordezkaria Landa Garapeneko, Ingurumeneko eta Toki Administrazioko Batzordeko kide izan behar dela.

2. Ezartzea lantaldeak txostena egin behar duela 2017ko abenduaren 31 baino lehen.

3. Erabaki hau Nafarroako Parlamentuko Aldizkari Ofizialean argitaratzea.

